
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
টম ব্রাউনের স্কুলজীবন। সজীব হইয়া উঠিয়াছে, এবং ক্রিমিয়া, দূর ভারতবর্ষ ও আমাদের এই প্রিয় পুরাতন জন্মভূমির নির্জন গির্জাপ্রাঙ্গন হইতে অনেক সমাধি বিভিন্ন হইয়া যেন তাহাদের মৃতসমূহকে উদগীর্ণ করিয়াছে, এবং তাহাদের কণ্ঠস্বর, চাহনি ও আচরণ সেই অতীত স্কুলজীবনের মতই আমাদের চক্ষুকর্ণের গােচর হইয়াছে। কিন্তু ইহাতে বিষাদের কোন কারণ নাই; কিরূপে থাকিবে, যদি আমাদের মহাপ্রভু যে শিক্ষা দিয়াছেন সেই শিক্ষায় বিশ্বাস করি। কিরূপে থাকিবে, যখন কালচক্রের আর এক আবর্তনের সঙ্গে সঙ্গেই আমরাও তাহাদের পার্শ্বে আসিয়া পুনরায় মিলিত হইব, হয়ত তাহাদের কাছেই আবার শিক্ষালাভ করিব, নূতন ছাত্ররূপে স্কুলে যেমন করিয়া শিক্ষালাভ করিয়াছিলাম হয়ত বা সেই মতই।
তারপর এমন সব মুখ মনে পড়িতেছে যে সব মুখ একদিন আমাদের কতই না প্রিয় ছিল, কিন্তু কি জানি কি কারণে তাহারা আমাদের দৃষ্টিপথ হইতে একেবারে অন্তর্হিত হইয়াছে—এখন তাহারা জীবিত না মৃত কে জানে? কিন্তু তাহাদের চিন্তা মনের মধ্যে কোন বিষাদ আনে।
। কেননা খুব বিশ্বাস হয় যেখানেই থাকুক তাহারা ভগবানের কার্যাই, করিতেছে এবং তাহার মজুরিই কামাইতেছে।
কিন্তু তা ছাড়া এমন কতকজন কি নাই যাহাদের এখনও আমরা রাস্তাঘাটে কখন কখন দেখি, যাহাদের ঘরদুয়ার বা আড়া আমরা মানি, যাহাদের ইচ্ছা করিলে আমরা বােধ হয় যে কোন দিনই খুঁজিয়া বাহির করিতে পারি, কিন্তু যাহাদের সঙ্গে মৃত বা সম্পূর্ণ দৃষ্টিপথৰহিভূত ব্যক্তিগণ হইতেও বাস্তবিকপক্ষে আমরা বেশী তফাৎ হইয়া পড়িয়াছি।
, এরকম লােক ও আছে, এবং থাকিবে; এবং এইখানেই পুরাতন স্কুল-স্মৃতির কাটা। কিন্তু এই যে আমাদের পূর্বসহচরগণ, যাহাদের সহিত

		 এই পাতা শেষ সম্পাদিত হয়েছে ১২:৪৯টার সময়, ৮ অক্টোবর ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

